
1

Ukubhekana Nekusasa Ungenaluvalo

2

Ngelinye ilanga elihle ehlobo, ubaba othile 
nendodakazi yakhe eneminyaka eyisishiyagalolunye 
babebhukuda olwandle.  Kwase kuyisikhashana 
bebhukuda lapho ibuya langenisa ngamandla 
amakhulu.!
Amanzi athatha intombazanyana leyo yangena phakathi 
olwandle.  Uyise wayengenandlela yokufinyelela kuyo.  
Kwakudingeka usizo ukuze ikwazi ukubuyela ogwini.!
Ngenhlanhla, esikhundleni sokutatazela, uyise 
wamemeza wathi:  Hlamba,  untante ngokuthula;  
ungesabi.  Ngiyeza ukukuthatha.!
Wasuka njalo uyise eyofuna isikebhe.!
Ekubuyeni kwakhe nesikebhe kanye nabanye 
abatakuli, umoya wakhe washona phansi.  Indodakazi 
yayingabonwa ndawo.  Yayithathwe ulwandle yangena 
phakathi nalo.!
Kodwa kuthe sebefinyelele kuyona, bayithola intanta 
izipholele njengoba uyise wayeyalezile.

3

Ngemuva kwalokho yabuzwa ukuthi ikwaze kanjani 
ukungatatazeli lapho iyodwa phakathi nolwandle.  
Yaphendula yathi:  Ngivele ngenza lokho ubaba athe 
mangikwenze.  Ngazile ukuthi uzobuya, bengingesabi.!
Ithemba lalentombazanyana enesibindi layigcina iphila;  
lenza ukuba inqobe ize ihlangulwe.!
Ithemba elikhulu eligcina thina maKristu, yithemba 
lokuthi uBaba wethu osezulwini sekuseduze ahlangule 
lomhlaba osengcupheni yokubhujiswa.

4

(Video: 10 sec) Kungekudala-nje, usosayensi wodumo 
wezwakalisa ukwesaba kwakhe ethi umhlaba hleze 
ubhujiswe kule nkulungwane yeminyaka .!
Uthi ukungcoliswa komkhathi okwenziwa abantu 
kuzokwenza amazinga okushisa akhuphuke emhlabeni 
wonke,

okuyokwenza ukushisa okuyingozi emhlabeni, futhi 
kube khona nezikhukhula, kuncibilike iqhwa elikwi 
Polar Region.!
Kodwa kukhona abathi lomhlaba uyobhubha ngendlela 
eyehlukile kunaleyo.

6

Video:  5 sec) Kukhona abathi siyozibhubhisa thina 
empini yezikhali zenuzi.

7

Abanye bathi sizophelelwa ukudla nezinye izidingo 
zokuphila njengoba isibalo sabantu sikhula kangaka.

8

Kukhona nabanye abathi siyokufa sonke ngenxa 
yenkanyezi enkulu, iComet, eyoshayisana nomhlaba.

9

Bese kuba khona labo abathi ngelinye ilanga kuyofika 
abantu abahlala esibhakabhakeni basibulale.!
Abaningi kithina banokunye abangakusho.

10

Sithola kulukhuni ukuthola umsebenzi ukuze sizondle;  
kulukhuni ukubambisana nabanye abantu. Kulukhuni 
ukubhekana nosizi noma nokufa.

11

Kwabaningi kithina, impilo ayilula.!
Kulukhuni kangangoba ngesinye isikhathi sifisa 
sengathi umhlaba ungabhubha!!
Eqinisweni ngabe ukuphila kwenzelwe ukusizwisa 
ubuhlungu,  nendlala nokukhathazeka?  Sifuna 
umhlaba ongcono!

12

Sihlobo sami, zikhona izindaba ezimnandi!  Umhlaba 
wona uzobhubha.  Futhi ukhona umhlaba ongcono 
ozayo!

13

Cishe sonke singafisa ukwazi ukuthi umhlaba uyophela 
kanjani, nokuthi nini.!
Ngabe uyobhubha ezinsukwini zethu - noma 
ezinkulungwaneni zeminyaka kusukela manje?

14

Ubani-ke oqinisile ngokuthi uyobhubha kanjani?!
Abaswelakali osiyazi abathi bayazi.

15

Kodwa inkinga ukuthola abaprofethi noma osiyazi 
abazoshaya emhloleni - yenzeke ngempela into 
abayiprofethayo!

16

(Video:  15 sec) Kodwa bewazi-nje ukuthi ukhona lowo 
oziprofetho zakhe zonke ziyagcwaliseka ngaphandle 
kokugeja?!
Lowo ongasitshela ngaphandle kokungabaza ukuthi 
umhlaba uzobhubha - nokuthi ngabe uzobhubha 
masinyane noma ngemuva kwezinkulungwane 
zeminyaka. Akufanele kusimangalise ukuzwa ukuthi 
lowo owadala lomhlaba - lowo owayekhona ekuqaleni - 
uyena futhi owaziyo ukuthi uyobhubha nini.!
Sihlobo, uJesu Kristu, uNkulunkulu wendalo, 
angasiyisa esikhathini esizayo ngezwi laKhe.  
UnguMqondisi owethembekayo.!
Ubani ongaba nolwazi olungcono ngesiphelo ngaphezu 
kwalowo owayekhona ekuqaleni?

17

IBhayibheli lisitshela ngesigameko esithathekisayo 
empilweni kaJesu Kristu.!
Ngelinye ilanga abafundi baKhe bamdonsela eceleni, 
bamtshengisa izakhiwo zethempeli elalisandu 
kwakhiwa kabusha umbuso wamaRoma.



2 – Izibonakaliso Ongeke Ungazinaki!

4

18

Ithempeli kwaku esinye sezakhiwo ezihamba phambili 
kuwo wonke umbuso wamaRoma.  Lalithathekisa!!
Eselibukile, uJesu wakhuluma into eyashaqisa abafundi 
baKhe.  Wathi:

19

(Mathewu 24:2)!
...Anikuboni konke lokhu na?  Ngiqinisile ngithi kini:

20

Akuyikushiywa lapha itshe phezu kwetshe 
elingayikudilizelwa phansi.!
Mathewu 24:2.

21

Lesi kwakuyisona sakhiwo esibalulekile esizweni 
samaJuda, nokho uJesu waprofetha ngokuthi 
siyochithwa sibe yize.

22

Abafundi bashaqeka!!
Kwathi sebeya eNtabeni YemiNqumo, babuza uJesu 
umbuzo sonke esasingawubuza:

23

(Mathewu 24:3)!
...abafundi beza kuYe eyedwa, bathi:  Sitshele ukuthi 
lokhu kuyakuba-nini.

24

Nesibonakaliso sokuza kwakho nesokuphela kwezwe 
siyakuba-yini na?!
Mathewu 24:3.

25

Niyabona, abafundi babona ukuthi uma lesakhiwo 
sichithwa, lokho kufanele kuhambisane nokubuya 
kukaKristu kanye nesiphelo somhlaba.

26

Kodwa encwadini kaMathewu, isahluko 24, sithola 
ukuthi uJesu wayekhuluma ngezigameko ezimbili 
ezehlukene.

27

Esinye sazo, ukubuya kwaKhe kwesibili - ukubuyela 
kulomhlaba ngenkazimulo ezokweseka umbuso 
ongenakuphela kulomhlaba.

28

(Video:  6 sec)!
Esinye yileso esasiyobonwa abantu abaningi ababeyobe 
bephila ngalesosikhathi.!
Leso, ukubhujiswa kweJerusalema kanye nethempeli.!
UJesu wase eqhubeka etshela abafundi baKhe lokho 
okwakuyokwenzeka ethempelini.

29

(Mathewu 24:15 - 16)!
Ku Mathewu 24:15, 16, uthi:Ngakhoke nxa nibona 
amanyala encithakalo ashiwo nguDaniyeli umprofethi,

30

emi endaweni engcwele - ofundayo makaqaphele -

31

Khona abaseJudiya mababalekele ezintabeni,

32

Daniyeli wayeprofethile ngokuchithwa kweJerusalema.!
Manje uJesu usekhumbuza abafundi baKhe ukuthi 
iziprofetho zikaDaniyeli zizogcwaliseka masinyane.

33

(Mathewu 24:17 - 18)!
KuMathewu 24:17, 18 uthi:  !
Ophezu kwendlu angehli ukuyothatha okusendlini 
yakhe.

34

Osensimini angabuyeli emuva ukuyothatha ingubo 
yakhe.

35

Ngamanye amazwi wayebatshela ukuthi mabobaleka 
ukuze kusinde ukuphila kwabo, ngoba uma bebona 
amabutho ezungeze iJerusalema, ukubhujiswa kwalo 
kwakuyobe sekufikile.

36

(Luka 21:20)!
Ku Luka 21:20, uJesu uthi:  Kepha nxa nibona 
iJerusalema lihanqiwe yizimpi, yazini ukuthi 
sekusondele ukuchithwa kwalo.!
Waqhubeka wabatshela noma bakuphi mhla bebona 
lawo mabutho, mabobaleka.

37

(Luka 21:22, 24)!
Ngokuba lezi ziyizinsuku zempindiselo ukuba 
kugcwaliseke konke okulotshiweyo.

38

Bayakuwa bedliwa yinkemba, bathunjelwe ezizweni 
zonke.

39

IJerusalema liyakunyathelwa  phansi ngabezizwe, kuze 
kugcwaliseke izikhathi zabezizwe.  Luka 21:22, 24

40

Ngomnyaka ka A.D. 66, cishe iminyaka engu 33 
ngemuva kokuba uJesu enza lesi profetho, amabutho 
amaRoma eholwa ngu Cestius, afika ukuzothulisa

41

udweshu olwaluqubuke eJerusalema.  Amabutho 
esahanqe umuzi njalo,  izakhamuzi zamelana nawo 
amabutho amaRoma, kwaze kwathi

42

ekugcineni, ahoxa, esengenalo ithemba lokuthi angase 
awunqobe umuzi waseJerusalema.

43

(Video:  6 sec) Labo abasilalela isexwayiso sikaJesu 
basinda ekubhujisweni kweJerusalema, abaze bafa 
ngesikhathi amaRoma eselinqoba iJerusalema.

44

Balinganiselwa ku 1 100 000 abantu abafa kuleso 
sigameko.  Abalalelanga umyalo kaJesu wokuthi 
abobaleka uma amabutho amaRoma ehoxa ngo A.D. 66.!
Lokhu kuyisifundo esibalulekile sokuthi masiqaphele 
lokho okushiwo yisiprofetho mayelana nezibonakaliso 
zezikhathi.!
Labo abamkholwa uKristu, baqaphela izibonakaliso 
ayezishilo, basinda, kodwa abangakholwanga, 
babhubha.!
Kuyokuba njalo nasekupheleni komhlaba - 
abakholwayo baqaphe, bayosinda, ngesikhathi 
abangaqaphile nabangakholwa bebhubha.

45

(Video:  5 sec) Ithempeli elihle-ke lona?  UTito, umkhuzi 
wamabutho aseRoma, owayephethe lomsebenzi 
wokuthunjwa kweJerusalema, wayekade enikeze 
umyalo wokuthi amabutho akhe angalonakalisi 
ithempeli.  Kodwa elinye lamabutho laphonsa isikhuni 
esivuthayo ngomnyango

46

ithempeli lasha langqongqa!!
Akusalanga itshe phezu kwelinye.

47

Isiprofetho sikaJesu kubafundi baKhe eminyakeni engu 
40 ngaphambili, sagcwaliseka njengoba ayeshilo.!
Ngabe thina sizozishaya indiva na izibonakaliso 
esizinikwe uJesu maqondana nesiphelo somhlaba, 
noma sizoziqikelela, silungele okuzayo? !
Siyokwazi kanjani lapho isiphelo somhlaba 
sesisemnyango na?!
UJESU USINIKA IZIBONAKALISO EZICACILE.

48

Ake sibuke ezinye zalezibonakaliso kulezikhathi zethu!  
Ku Mathewu 24:7, uJesu uthi:

49

(Mathewu 24:7)!
Ngokuba isizwe siyakuvukela isizwe, nombuso uvukele 
umbuso.

50

Kube khona indlala nokuzamazama komhlaba 
izindawo ngezindawo.  Mathewu 24:7.!
Kuleminyaka eyinkulungwane esukela ku1900, 
kuchitheke igazi eliningi ukwedlula zonke izikhathi 
emlandweni wabantu.

51

(Video:  20 sec) Impi yomhlaba wonke yokuqala yedlula 
nemiphefumulo eyizigidi ezingu 20.  Eyesibili yadlula 
nabantu abayizigidi ezingu 50.!
Noma wonke umuntu wayecabanga ukuthi impi 
nenzondo kuzophela, nokho zisekhona  izimpi. !
Kubonakala sengathi umhlaba uyahlanya.  Lesi esinye 
sezibonakaliso sezikhathi.

52

Izizwe zikhuluma ngokuthula, kodwa zivivela impi.  
Esinye isiprofetho seBhayibheli mayelana nokuthula 
nokulungiselela sithi:

53

(1 Thesalonika 5:3)!
Nxa bethi:  Ngukuthula nokuhlala kahle, khona 
ukubhujiswa kuyabazuma...!
1 KwabaseThesalonika 5:3.!
Sikhuluma ngokuthula, kodwa akukho ukuthula!!
Wonke umuntu ufuna ukuthula!  Kodwa ukukhuluma 
ngomlomo nje kuphela!

54

IBhayibheli lithi ezinsukwini zokugcina zalomhlaba 
abantu bazokuba nolwazi lokubhubhisa umhlaba.

55

(ISambulo 11:18)!
Nezizwe zazinolaka, kepha kwafika ulaka 
lwaKho...nokubhubhisa ababhubhisa umhlaba.  
ISambulo 11:18.!
Akuzange kwenzeke ngaphambili ukuthi abantu babe 
nolwazi lokubhubhisa kona lokho okuyisisekelo 
somhlaba.

56

Ukwakhiwa kwebomu leNuzi, kunike abantu ulwazi 
lokubhubhisa umhlaba uqobo lwawo.

57

Abashokobezi sebethole indlela yokuthenga noma 
ukweba ezinye zalezikhali zenuzi ezazikade zivikelwe 
ngaphambili.  Ezinye zalezikhali eziyingozi 
sezinyamalele, ezinye zisezandleni zamuntu-mumbe 
ofuna ukuzisebenzisa noma azithengise.

58

Iphepha-bhuku elihlonishwayo like lasho ukuthi 
ulwazi lokwakha ibomu yenuzi seluyatholakala 
emitapweni yezincwadi eminingi emhlabeni jikelele.!
Ngokucindezela inkinobho yekhompuyutha, ungaba 
nakho ukuluthola lolo lwazi.

59

Video:  5 sec) Ubani onazo lezizikhali, futhi ngabe 
ufuna ukwenzani ngazo kungekudala?  Njengoba 
zingezinkulu kunesikhwama sezimpahla (suitcase), 
zingacushwa nomaphi, kanti eyodwa-nje yalamabomu 
ingabhubhisa elinye lamadolobha amakhulu 
emhlabeni.

60

INkosi yathi kuyokuba khona izinhlekelele 
ezehlukeneyo ezinsukwini zokugcina.

61

(Mathewu 24:7)!
...Kuyakuba khona indlala...!
Mathewu 24:7

62

Kukhona indlala ezindaweni eziningi emhlabeni.

63

Kulinganiselwa ekuthini abantu abayizigidi ezingu 57 
bazolamba kulonyaka uwodwa nje.  Lokhu kusho 
ukuthi kuzokufa abangu 156 000 nsuku-zonke ngenxa 
yendlala.

64

Kulezigidi-gidi zabantu abasemhlabeni, 
abangamashumi ayisithupha ekhulwini abondlekile 
kahle, kanti abangamashumi amabili ekhulwini 
bazobulawa yindlala.!
UJesu wathi indlala iyokuba esinye sezibonakaliso 
zokuphela.

65

(Video: 5 sec)!
Abaziyo basitshela ukuthi nxa ukwanda kwabantu 
sekudlula ukukhiqizwa kokudla, noma kanjani 
singalindela indlala, izifo nezimpi zombango wokudla.!
Sizozondla kanjani izigidi-gidi zabanye abantu kanti 
kumanje-nje ababili kwabathathu bayalamba?

66

(Luka 21:25)!
UJesu wachaza izinnkinga zezinsuku zokugcina 
zomhlaba ngokuthi:  emhlabeni usizi luyakwehlela 
abantu...!
Luka 21:25.

67

UJesu wathi kuyakuba khona izifo ezingelapheki:

68

(Mathewu 24:7)!
...kube khona indlala nezifo, nokuzamazama komhlaba 
izindawo ngezindawo.!
Izifo okukhulunywa ngazo lapha yilezo 
ezingejwayelekile.

69

Ziningi lezi zifo ezingejwayelekile, yize ulwazi 
kwezokwelapha seluthuthuke kangaka.

70

Ingculazi, umalaleveva, inyumoniya, iT.B, i-ebola, 
ugcusula ne kholera.

71

Lenhlangano ithi kumanje-nje bayizidi ezingu 40 
abanegciwane lesandulela-ngculazi (H.I.V.)!
Izizwe ziyophela ebusweni bomhlaba uma kungekho 
okwenziwayo.

72

Esinye isibonakaliso sezikhathi ukungcoliswa 
kwendawo esihlala kuyo.!
IBhayibheli laprofetha ukuthi umhlaba uzoguga.!
Encwadini kaIsaya 51:6, uNkulunkulu uthi:

73

Phakamiselani amakhanda enu ezulwini, niwubheke 
umhlaba phansi.

74

ngokuba izulu liyakunyamalala njengomusi, umhlaba 
uguge njengengubo...!
Ayikho indlela engcono kunalena yokuchaza 
isibhakabhaka nomhlaba njengoba sekuya esiphelweni.

75

Isibhakabhaka phezu kwamadolobha amaningi 
amakhulu sigcwele amakhemikhali anobuthi 
esiwaphefumulayo angene emaphashini ethu.

76

Izingqwembe ezichonywe emadolobheni amaningi 
zixwayisa ngengozi yomoya ongcolile.

77

(Video:  5 sec)!
Ezindaweni eziningi amanzi awasakulungele ukuthi 
angaphuzwa ngenxa yazo zonke izinto eziyingozi 
ezikuwo.

78

Umlotha wenuzi uyinkinga enkulu ukuthi ungalahlwa 
kanjani.!
Abasebenzi kwenye ifektri enkulu bayakhokhelwa 
ngenxa yokugula abakuthola lapho besebenza khona.

79

Sizowutholaphi ugesi kanye namanzi nomoya 
ohlanzekile na?  Sizokutholaphi ukudla?

80

(Video:  6 sec) Njengoba isibalo sabantu emhlabeni 
sikhula ngesivinini, abantu bazokuba nenkinga 
yokuphila emhlabeni!

81

(Luka 21:25)!
Emhlabeni usizi luyakwehlela izizwe...!
Luka 21:25

82

IBhayibheli liphinde likhulume ngokuzamazama 
komhlaba.

83

(Mathewu 24:7)!
...Kuyakuba khona ukuzamazama komhlaba izindawo 
ngezindawo.!
Mathewu 24:7.!
Sibone ukwanda okukhulu kwesibalo sezindawo 
ezihlaselwa ukuzamazama komhlaba.

84

Umnyaka ngomnyaka kuba khona izigameko 
zokuzamazama okukhulu komhlaba ezingu 6000 
emhlabeni.

85

(Video:  10 sec) Kuleminyaka engu 90 eyedlule-nje, kufe 
abangu 1 500 000.

86

Kamuva-nje, sibona ukuzamazama komhlaba kudlula 
nemiphefumulo ephakathi kuka 20 000 no 30 000 
ngesigameko esisodwa.!
Abaningi benu bazokhumbula ukuzamazama 
okwehlele amazwe ahlukene.

87

(Luka 21:11, 25)!
Lithi iBhayibheli:  Kuyakuba khona ukuzamazama 
okukhulu komhlaba nobici nendlala izindawo 
ngezindawo, 

88

kube khona izinto ezesabekayo nezibonakaliso 
ezinkulu ezivela ezulwini.

89

Kuyakuba khona izibonakaliso elangeni, nasenyangeni 
nasezinkanyezini; nasemhlabeni usizi luyakwehlela 
izizwe, 

90

zixakeke ngokuduma kolwandle namaza.!
Luka 21:11, 25.

91

(Video:  17 sec) Qaphela ukuthi kuthiwa ulwandle 
namaza kuyoduma.!
Emhlabeni wonke, sesike sabona isimo sezulu 
esingejwayelekile.!
Izikhukhula ezihambisana namagagasi; izivunguvungu; 
izishingishane;  izintaba-mlilo -zonke lezi zinto zenza 
umonakalo owesabekayo empahleni nakubantu.

92

IBhayibheli lisinika esinye isibonakaliso.  Izimilo 
ezinsukwini zokugcina.!
UJesu waqhathanisa isimo emhlabeni ezinsukwini 
zokugcina neSodoma neGomora, imizi emibili 
eyayikhohlakele kabi.!
Ekugcineni uNkulunkulu wayibhubhisa ngomlilo ovela 
ezulwini.

93

(Luka 17:28, 30)!
Kanjalo njengokuba kwenzeka nasemihleni kaLoti... 

94

Kuyakuba njalo ngosuku eyakwambulwa ngalo 
iNdodana yomuntu.!
Luka 17:28 - 30

95

(Juda 1:7)!
UJuda wabhala wathi:  ...Njengokuba iSodoma 
neGomora nemizi yangakhona yenza ubufebe 
ngendlela efana neyayo!
Juda 7.

96

UPawulu, ekhuluma ngokwehla kwezimilo kulemizi 
emibili, uthi:

97

(KwabaseRoma 1:26, 27)!
...Ngokuba abesifazane babo baguqula ukwenza 
kwemvelo kwaba ngokuphambene nemvelo.

98

Ngokunjalo nabesilisa bayeka ukwenza kwemvelo 
kowesifazane, basha ngokukhanukelana, 

99

Abesilisa benza okuyichilo kwabesilisa...!
Kwabase Roma 1:26, 27.

100

(2 Thimothewu 3:2 - 5)!
Abantu bayokuba abazithandayo, nabathandimali, 
nabazigabisayo, nabazidlayo, nabahlambalazayo, 
nabangalaleli abazali, nabangabongiyo, nabahlazisayo

101

nabangenaluthando, nabahlebi, nabangazithibi, 
nabangenabumnene, nabangathandi okuhle

102

nabakhapheli, nabanamawala, nabakhukhumele, 
nabathanda injabulo kunokuthanda uNkulunkulu

103

nabanesimo sokumesaba uNkulunkulu, kepha amandla 
akho bewaphika.!
2 Thimothewu 3:2 - 5

104

(2 Thimothewu 3:13)!
Kungaba khona ububi obedlula lobu?  Yebo.  
Ngiyadabuka ukusho ukuthi ... ......Abantu ababi 
nabakhohlisi bazakuqhubekela phambili ebubini, 
bedukisa, bedukiswa.

105

Esinye sezibonakaliso sezikhathi esigqamile esashiwo 
uJesu,  ukufika kokristu kanye nabaprofethi bamanga.  
UKristu wexwayisa ngalabokristu nabaprofethi 
bamanga ababezoqhamuka badukise izwe.

106

(Mathewu 24:23 - 24)!
Khona uma umuntu ethi kini:  Bhekani, nangu uKristu 
noma: Nanguya, ningakholwa.

107

Ngokuba kuyakuvela okristu bamanga nabaprofethi 
bamanga, baveze izibonakaliso ezinkulu nezimangaliso  
ukuze kudukiswe

108

nabakhethiweyo uma kungenzeka.  Mathewu 24:23 - 24

109

(Mathewu 24:26)!
Ngakhoke uma bethi kini:  Bhekani, usehlane, 
ningaphumi.!
Mathewu 24:26.!
Ngeke kube khona isidingo sokuya noma-phi, ngoba 
uJesu wathi:

110

(Mathewu 24:27)!
Ngokuba njengonyazi luphuma empumalanga, 
lubonakale kuze kube sentshonalanga,

111

kuyakuba njalo ukufika kweNdodana yomuntu.!
Indimana 27.

112

(ISambulo 1:7)!
Futhi siyatshelwa ukuthi: Bhekani, uyeza namafu, 
namehlo onke ayakumbona, nabo abamgwazayo...!
ISambulo 1:7.

113

Siyokumbona mhla efika!  Ngeke kube khona isidingo 
sokuba kube khona ozositshela mhla efika uJesu nazo 
zonke izingelosi zaKhe ezingcwele!

114

Isibonakaliso sokugcina nesikhulu kunazo zonke 
esazinikwa uJesu, ukuthi ivangeli liyofinyelela 
emhlabeni wonke.!
Kuzo zonke izibonakaliso yilesi kuphela 
esingakafezeki.

115

(Mathewu 24:14)!
Mathewu 24:14:  UJesu wathi:  Leli vangeli lombuso 
liyakushunyayelwa ezweni lonke, kube ngubufakazi 
ezizweni zonke, ANDUKUBA KUFIKE UKUPHELA.

116

Encwadini yeSambulo, sithola ukuthi uNkulunkulu 
uyasichaza lesi simemezelo esikhulu.

117

(ISambulo 14:6)!
Ngase ngibona enye ingelosi indiza emkhathini wezulu,

118

inevangeli eliphakade ilishumayela kwababehlezi 
emhlabeni,

119

nakuzo zonke izizwe, nemindeni, nezilimi nabantu.!
ISambulo 14:6.!
Uyazi-nje ukuthi khona manje, kulenkonzo, ubona 
ukugcwaliseka kwalesiprofetho?!
Lokhu esikwenzayo njenga manje yinxenye 
yokushunyayelwa kwevangeli eliphakade kubo bonke 
abantu.

120

Ivangeli lishunyayelwa nge TV, ngomsakazo, 
ezinkonzweni zemvuselelo, ngeInternet, ngezifundo 
zeBhayibheli emakhaya kanye nezifundo zeposi 
emhlabeni wonke.

121

UDaniyeli wathi ulwazi luzokwanda.  Ezinsukwini 
zokugcina zomlando walomhlaba, incwadi kaDaniyeli 
yambuliwe, kanjalo lokho kuzoletha ukukhula kolwazi 
ngecebo likaNkulunkulu ngalomhlaba kanye 
nokukhula  kolwazi kwezeSayensi.

122

Isikhathi siyaphela!  !
Izono ezabangela ukubhujiswa komhlaba ngezinsuku 
zikaNowa, zikhona namuhla.

123

Kubonakala sengathi abantu baqonde ukuzibhubhisa 
ngokwabo, njengoba sibona izigigaba ezenzekayo 
kuleminyaka.!
UJesu waqhathanisa imihla yethu nezinsuku zikaNowa.

124

Abantu bezinsuku zikaNowa babenake ukwenza imali, 
bengenasikhathi sezinto ezingcwele.

125

(Mathewu 24:37 - 39)!
UJesu, encwadini kaMathewu 24:37 - 39 wathi:   
Ngokuba njengasemihleni kaNowa, kuyakuba njalo 
ukufika kweNdodana yomuntu.

126

Ngokuba njengasezinsukwini lezo ezandulela 
uzamcolo, babedla, bephuza, 

127

beganwa, bendiswa, kwaze kwafika usuku uNowa 
angena ngalo emkhunjini,

128

abazanga kwaze kwafika uzamcolo wabakhukhula 
bonke,

129

kuyakuba njalo ukufika kweNdodana yomuntu.

130

UJesu wathi ukubuya kwaKhe kuyokuba 
njengasemihleni kaNowa.!
Abantu bayobe bengcebeleka,  bengenasikhathi 
ngoNkulunkulu.  Bayobe bethanda injabulo ngaphezu 
kokuthanda uNkulunkulu.

131

Imizuzu yokugcina ewashini iya ekupheleni.!
Masinyane iNdodana kaNkulunkulu izogqobhoza 
isibhakabhaka esigcwele izinkanyezi, iphelekezelwa 
yizingelosi ezingenakubalwa.!
UNkulunkulu ululindele ngamehlo abomvu lolosuku, 
kungekhona ukuthi ujahe ukubhubhisa umhlaba, 
kodwa ukuze athathe abaKhe abayise ekhaya.  
Lelokhaya lilindile.  Selilungisiwe!

132

Njengoba sibuka izibonakaliso emhlabeni namuhla, 
singabona ngokuqinisekile ukuthi sekusondele 
kangakanani ukubuya kukaJesu.!
Izinto manje zifana nangesikhathi sokuzalwa kukaJesu 
kulomhlaba.!
Ngaleso sikhathi, uNkulunkulu wayenikeze 
izibonakaliso eziningi ukuze abantu bazi ukuthi uJesu 
wayezofika nini kulomhlaba.

133

(Video:  7 sec) Iwashi lancinciza iminyaka engu 4 000, 
uNkulunkulu waze wathumela izingelosi nezazi 
ukwazisa abantu ngokufika kwaKhe.

134

(Johane 1:11)!
Kodwa kuyadabukisa ukuthi:  Weza kwabaKhe, abaKhe 
abamamukelanga.  Babengamlungele.

135

Zihlobo, uJesu usinikile zonke lezi zibonakaliso ezithi 
uyabuya futhi masinyane.   Wathi:

136

(Mathewu 24:33 - 34)!
Nxa nibona konke lokhu, yazini ukuthi iseduze 
ngasemnyango.

137

Ngiqinisile ngithi kini:  Lesi sizukulwane asiyikudlula 
kungakenzeki konke lokhu.!
Mathewu 24:33, 34.

138

Ngabe sizomamukela kulokhu - noma sizomjabhisa 
futhi?  Isikhathi sihambile.  Akumele sidlale ngaso.

139

Umkhumbi obizwa ngokuthi iCentral America 
waphuma echwebeni laseNew York wantweza olwandle 
i-Atlantic ulibangise ngase Panama Canal, kwatholakala 
ukuthi unembobo engenisa amanzi.  Omunye 
umkhumbi wathola umyalezo ngalomkhumbi 
osenkingeni, waqonda kuwona ukuyosiza.  UKaputeni  
walomkhumbi wesibili wathumela umyalezo ebuza 
ukuthi ngabe yini inkinga.!
Yabuya impendulo ithi:  Kubi!  Siyacwila.  Linda kuze 
kuse!!
UKaputeni walomkhumbi wayeyibona iCentral 
America intenga-ntenga, waphendula wathi: Ngivumele 
ngitakule abagibeli bangene kowami khona manje.  
Kwase kuhwalala.  UKaputeni weCentral America 
akafunanga ukwenza lowomsebenzi sekumnyama 
ngoba wayesaba ukuthi kuzokuba yingozi, waphinda 
wathi:  Linda kuze kuse.!
UKaputeni womkhumbi wesibili waphikelela ethi 
mabatakulwe abagibeli khona ngaleso sikhathi.  Kodwa 
impendulo yathi Cha!  Amatilosi omkhumbi wesibili 
ayezibona izibane zeCentral America zishona zibuye 
zikhuphuke emagagasini.  Kwadlula ihora nesigamu, 
zasithela okokugcina izibane zeCentral America.  
Yacwila kanye nabo bonke ababekuwo.



2 – Izibonakaliso Ongeke Ungazinaki!

22

140

Ukulibala kungaba nomphumela wokufa kwaphakade.!
Kukhona izikhathi lapho kudingeka wenze isinqumo 
khona lapho.!
UKaputeni weCentral America wayecabanga ukuthi 
akukho nkinga ngokulinda kuze kuse, kodwa lokho 
kwakuyiphutha elikhulu.!
IBhayibheli lithi:  Namuhla usuku lokusindiswa.  Musa 
ukulibala.  Musa ukungabaza.  Musa ukulibala.!
Kungani ungenzi isinqumo sokulandela uKristu khona 
manje?!
Bewungeke yini uphakamisele inhliziyo yakho 
kuNkulunkulu khona manje umcele ukuba akusize 
uzilungiselele ukubuya kukaKristu osekuseduze na?!
Ikhona yini into empilweni yakho ekuvimbayo 
ekulungiseleni ukubuya kukaKristu na?!
Kungani ungayideli leyonto khona manje njengoba 
sithandaza?!
Uma uzimisele ngempela ngokwamukela uKristu, 
phakamisa isandla sakho khona manje uthi:  Yebo, 
Nkosi, ngiyafuna ukulungela ukuhlangabezana naWe 
ekubuyeni kwaKho.


